Bosangeli nsango na singa #199
Mokolo mwa Poso sanza ya Zomi 31 2026

NDEKO WILLIAM BRANHAM
Mbote Baninga.

NDEKO WILLIAM

Boyei bolamu na Bosangeli Nsango Mbote Baninga, epai wapi tomemaka nsango mpe
makambo ya sika epai na bino, Mwasi ya libala na mokili mobimba. Boye, mbote na
bino nyoso kati na lisanga ya Kalebe mpe Yosua, mpe nazali na esengo mingi kozala
elongo na bino. Boyei bolamu. Lelo ezali Mokolo ya Monéne ya Bobongisi Makambo,
mokolo mwa Poso, sanza ya Zomi 31, mpe nazali William McMasters.

NDEKO STEVEN

Nalobi ete nazali na esengo kozala elongo na bino kati na lisanga ya Kalebe mpe
Yosua mpe, ndeko, ndeko Will, mpe boyei bolamu bato nyoso. Ntongo oyo ezali solo
mokolo monéne, mpe na mokolo oyo, mpo na baoyo bakoki komikundwela. Njondo
ezalaki kobeta ekuke ya Lingomba ya Ndako Monene na Wittenberg, Allemagne,
ntango Martin Luther akangaki nkoma 95 wana na ekuke ya lingomba, kobanda
Bobongoli makambo, mpe mingi na oyo atelemaki mpo na yango ekokani na oyo pole
emonisi biso na mokolo oyo. Azalaki koteya kotemela bolimbisi masumu kokesene na
Liloba, mpe koboya ete bapaloasi mpe Papa bakoki kobunga te, mpe kotia elikia na ye
kaka na Biblia, mpe ezali na ntina mingi koleka ntango oyoki mosakoli na Nzambe na
bande, na ba bande lokola Bozongisi ya Nzeté ya Mwasi ya Libala mpe mingi na yango.
Ndenge Nzambe azalaki kobanda kokende mpe komema bozongisi mobimba ya
mosala na Ye mobongi, Mwasi ya libala, kati na pole ya Nsango Malamu oyo ya
nkembo. Solo bokundoli ya mokolo monéne

NDEKO WILLIAM

Ezali solo bongo, mpe ezali kokamwisa komona boni mokolo wana esalaki litomba na
mokili mobimba mbula 509 eleki lelo. Mpe 00, oyebi nini bato ya liboso ya bobongoli
makambo kati na lingomba, oyo basengelaki koleka, mpe na ntango wana nyoso,
Nzambe azalaki wana kobatela momboto wana, kobatela yango, mpe sikawa tala esika
tozali lelo. Nalingi koloba, ntango eleki malamu na lisolo nyoso ya ntango. Basakoli mpe



bato ya mayele balingaki komona ntango oyo tozali kobika, eloko oyo biso tozali
komona. Liloba emonisami kati na bokoli na yango mobimba. Ee, tata. Kati na biso,

NDEKO STEVEN
bana mibali mpe bana basi ya Nzambe koleka zomi na mbuka, banzambe mike. Ye

NDEKO WILLIAM
abengaki

NDEKO STEVEN
biso elongo na Tata na biso Nzambe, oyo azali lisusu kobika na ye moko te, kasi
Yehova, oyo azali elongo na libota na Ye.

NDEKO WILLIAM

Amen, ndeko Stephen. Wapi tokoki kobanda? Nalingi koloba, ezali na nzela te ya
kobanda kopangusa mwa biténi mike ya mabanga ya motldya nyoso na bande ya
Lomingo loleki, mpe nalingi mpenza mayangani nyoso ya bokomisi bana, mpe ekoki
kokoma kitoko koleka mpe koleka mbala nyoso ya koyoka yango. Mpe nalingi koloba,
ayebisaki biso ete Nzambe atindaki biso kozala basali na Ye ya bokonzi. Ayebisaki biso
nani tozali, epai tozali kokende, ntango nkombo na biso ekomamaki na Buku ya Bomoi
ya Mwana mpate, mpe moto moko te akoki kozua esika na yo. Oo, etond..

NDEKO STEVEN

Etondaki, mpe ezali kaka eteni ya liboso. Tozali na misato mosusu ebongisami. Oo,
masanzoli na Nkolo! Moko mosusu oyo ekotaki na motema. Nalingi ntango azalaki
koloba. Alobaki, “Mbula ezali eloko te. Biso tofandisami awa mpo na ntina mpo na
kosala eloko.” Mpe akobi koloba na ntina na bamama ya bilongi kitoko wana. Ndenge
bakoloba, “Nde nasali nini, ndeko Branham?” Alobi, “Bobokolaki bana na bino. Bosalaki
oyo esengelaki bosala. Ezali lokola tata moko mokolo afandi wana koloba, ‘Nakataki
bilanga. Nasalaki boye. Nateyaki soki moke te.” Alobaki, “Kasi osalaki kaka oyo
Nzambe atindaki yo kosala.”

NDEKO WILLIAM
Masanzoli na Nkolo.



NDEKO STEVEN

Ezali na esika mpo na yo. Oo, yango ezalaki lokola bombe na bomoto. Lokola libondeli,
Nkolo, nalingi kaka kokokisa ntina na ngai, ata moke to monene. Biso nyoso, Nkolo,
sunga biso tokokisa ya biso.

NDEKO WILLIAM

Amen. Nazali na matondi mingi mpo na yango, mpe mpo na masini monene ya Nzambe
oyo esalaka elongo, kokende na litambe moko. Tozali kotala mosakoli mpe motindami
wana, mpe 00, nalingi boni alobaki, “Awa sikawa, tozali kolia mbuma ekembi, kolia
biloko makasi ya Nzambe, mpe tozali na bososoli polele. Makanisi na yo ya molimo
mabebisami te. Oyebi mpenza nani Azali. Oyebi mpenza nini Azali. Oyebi mpenza epai
ozali kokende. Oyebi mpenza makambo nyoso na ntina na yango. Oyebi oyo ondimaki,
mpe nandimisami ete Akoki kobatela oyo opesaki Ye kino mokolo wana.” Nkembo,
tozali wana kolia yango na bande moko na moko, moninga na ngai.

NDEKO STEVEN

0o, tozali yango, moninga na ngai, mpe ezali kosala biso malamu mingi. Nazali
koyebisa yo. Mpe ezali koloba na ntina na ba bande. Nayebi ete na ntango oyo,
nayokaki Mwasi ya libala na mokili mobimba. Biso nyoso toyokaki yango. Tala yango.

Molobi 1

Moto moko alobaki ete nasengeli kolongola ba bande na ngai zambi nateyaki, libatisa
na nkombo ya Yesu Klisto. Nazali kolongola yango te. Nazali kosala mingi koleka. Ya
solo. Kosala mingi. Yango nde Biblia. Soko balingi te oyo tosalaki lobi, bazila kaka
bamona oyo tokosala lobi. Yango nde likambo ya kosala. Kaka kokoba. Ezali na nsuka
te, zambi ezali ya Nkolo. Ezali Nzambe. Amen.

NDEKO STEVEN
Amen. Ezali ya Nkolo. Ee. Matondi, ndeko Branham, mpo na kosala ba bande mosusu.
Tozali kobika na liloba nyoso kati na yango. Ee, tozali

NDEKO WILLIAM
yango.



NDEKO STEVEN

Oo, tobanda ntongo oyo na mwa nsango ya mawa, kasi litatoli kitoko ya ndeko na biso
ya motuya Emmanuel Nangona, moyangeli ya VGR ya mboka Chad, oyo Nkolo
amemaki na Ndako mpo azala elongo na Ye poso eleki. Ndeko na biso Emmanuel
azalaki mosaleli ya sembo ya Nkolo Yesu Klisto mpe mondimi ya sembo ya Etinda oyo
alingaki mpenza na motema na ye. Ntango natangi litatoli na ye, ezali kitoko komona
ete andimaki Etinda oyo ya ntango ya nsuka ntango azalaki elenge mobali na 1987,
pene na mbula 40 eleki. Azalaki motatoli ya solo mpe litatoli epai ya bato ya Chad.
Atako akutanaki na kotemelama mingi mpe na mimekano mpo na kotelema na Etinda
oyo, azalaki sembo kino na nsuka. Pene na mbula 25, ndeko na biso asalelaki Mwasi
ya libala ya Klisto na Chad, kosala elongo na VGR mpo na kokabola mikanda ya
Etinda, ba kalati SD, mpe ba Agapao tablete epai ya bandimi na mboka mobimba.

NDEKO WILLIAM

Ata kati na mwa poso eleki, tozalaki kosolola na ndeko Emmanuel mpo na kozua
bokabolami na ye oyo ekolanda ya mikanda ya Etinda mpe ba tablete oyo azalaki kozila
mpenza mpo na kopesa yango na bandimi ya bosenga na Chad. Mposa na ye ya kotia
Etinda oyo na maboko ya bato ebongwanaki soki moke te. Ezali na ntembe te ete
ndeko na biso akozangama mingi na libota na ye, baninga na ye, mpe baoyo balingaki
ye, kasi bakoki kozala na kimia ete azwi mbano na ye monene elongo na basanto ya
Nzambe na nkembo, mpe bakokutana na ye lisusu noki mpenza na ngolu ya kokamwa
ya Nzambe.

Sikawa tozali na lapolo kouta na ndeko Gerald Boutenkamp mpe lisanga ya bilo ya
VGR ya Poto, oyo babengamaki na camp ya libota ya ba bande moko na epai ya
Likolé ya France Ntango ba yikiyiki ezalaki kotondisa bingumba na France mobimba,
bandimi pene na 150 kouta na bikolo mitano ndenge na ndenge bayanganaki esika
moko na mboka mpo na poso moko ya bikamwa, ya bondeko, mpe koleka nyoso ya
Liloba. Boyoka lapolo na ye. Poso eleki, lisanga ya VGR ya Poto babengamaki na
camp ya libota ya ba bande na Likol6 ya France. Ntango nkama ya nkoto ya bato
bazalaki kosangana na yiki-yiki mpe kobunda na ba polisi na bingumba minene ya
France, bandimi ya mbula nyoso bayanganaki na mboka ya kimia na Likol6 ya France,
kosepela na bondeko kati na mopepe ya kimia, ya likolo. Totondi bandeko na biso ya



esika David, Patrick, mpe Pavel mpo na kozwa esika oyo ya kitoko mpe kobongisa
makambo nyoso mpo na kosangana. Camp ya libota eyambaki bandimi pene na 150 ya
mbula nyoso, uta bana mike mpe bilenge kino bilenge mibali mpe basi mpe baboti,

NDEKO STEVEN

ndeko Will, ntango ozalaki kopesa lapolo wana, nakokaki te kotala mpe komona ndenge
ekeseni mpenza na bilili nyoso mpe ba video oyo tomonaki kobima na Paris mwa
mikolo mileki. Mobulu mobimba, mpe bato kobuka biloko na mokili. Kasi na mboka
moko yango, Nzambe na Nkolo, bandimi na Ye, bazali Goshen na bango moke wana,
kosepela na lipamboli ya Nzambe mpe kolia Liloba na Ye. Nakanisi yango nde Nkolo
azali kosala mpo na biso, zingazinga na mokili mobimba. Ye abatelaki biso na nse ya
mapapu na Ye. Tozali na matondi mpo na yango. Lapolo ekobi. Totalaki ete
tomibongisaki malamu, kotia bisaka na likalo ya YF bisaleli ya masano, lokola oya likolo
ya mesa, mpe nyoso oyo esengelaki mpo na bistro, na kati na yango kafe, tii, biloko ya
kolia, mpe ya solo ba bonbon ya motane oyo eyebani ya ndako ya Schimp. Na esengo
mpe na bongisi, tobandaki mobembo ya kilometele 500 kino na esika ya camp kitoko na
ba ngomba mike ya Likol6 ya France, na ntongo ya Mokolo mwa Poso, bandimi ya
esika basungaki biso kobongisa bistro mpe masano mpo ete bilenge bazala na mokolo
mobimba esika moko. Bandimi bayaki uta Holland, Belgique, France, Allemagne, mpe
Espagne mpo na kokabola poso oyo ya bondeko. Toyebisaki bango site na biso ya sika
ya Tape Kids mpe topesaki ba bilembo ete moto nyoso ayeba ete ezali na ndenge oyo
ya sika. Ezalaki kitoko kosolola na bilenge mpe koyoka boni basepelaka kozala elongo
na Tape Kids mosusu. Mingi bafandi mosika na bango na Poto, mpe bayebisaki biso
boni bakosepela na bisika mingi ya kosangana.

NDEKO WILLIAM

Tomemaki mpe ba magazine ndenge na ndenge ya Cub Corner na Lopétd, mpe
tokamwisaki bana na buku ya kopakola langi ya Mobembo ya Bokila ya Africa kouta na
Creations. Mwana nyoso ya mbula 10 to moke azuaki yango elongo na ba keleyé.
Ezalaki lipamboli komona moto nyoso kosepela ha mokolo wana ya bikamwa, kosana
masano mpe misala oyo ebongisamaki mpo na mbula nyoso, baboti mpe bandimi
mosusu basanganaki mpe na misala. Na ngonga ya 1 na nsima ya nzanga,
toyanganaki mpo na ntango ya kimia. Ezalaki lipamboli kokabola ntango ya ntina mpo
na Nkolo. Nsima, toliaki elongo mpe tosepelaki na bondeko mosusu. Bandeko basi



basalaki malamu mpenza kobongisa bilei mpo na moto nyoso. Totondi bango mpo na
ntango mpe makasi oyo bapesaki kosalisa bandimi mpe kosunga camp oyo ezala
lipamboli. Na nsima ya nzanga, Nkolo apambolaki biso na mopepe kitoko, mpe moto
nyoso asepelaki kosana libanda.

NDEKO STEVEN

Na mpokwa wana, toyanganaki mpo na eteni monene ya mokolo, losambo ya bande,
esika Nkolo azalaki na lipamboli ya kokamwa ntango toyokaki Litéya Ondimi Yango?
Ba Amen mingi ebimaki na tango ya losambo, mpe tozwaki lipamboli na Litéya oyo ya
kokamwa mpe toyokaki Bozali ya Nkolo na kati na biso. Pene na nsuka ya bande, na
eténi 157, ndeko Branham alobaki, “Bozali ya Nkolo ezali awa mpo na kobikisa babeli.”
Mpe kolanda malako na Ye, totianski maboko na moko na moko, kondima ete tozwaki
oyo tosengaki. Ezalaki nsuka kitoko ya mokolo mpe lipamboli ya ntina mpo na biso
nyoso. Ndeko mwasi moko elenge uta Cameroun afandaki na Allemagne pene na
sanza motoba mpo ya koyekola kozala Lifulumé, mpe akokaki te kozwa bandimi ya
Bande pene na ye. Boye, pene na poso moko liboso ya camp, atindelaki bilo na biso e-
mail mpo na kotuna soko toyebi bandimi na esika wana. Toyebisaki ye na ntina na
camp ya libota ya bande oyo ezalaki kosalema pene na hgonga misato uta esika
afandaki. Tozwaki libaku ya kokutana na ye na camp, mpe asepelaki mingi kozala wana
mpe kosangana na bandimi mosusu ya Bande. Ayebisaki biso ete atambolaki na nzela
mpo na kokoma na Belgique mpe nsima azwaki nzela ya bato mpo na kokoba
mobembo ete akoka koyoka bokutani ya bande. Wow!

NDEKO WILLIAM
Wow! Mbeka nini mpo na kotambola kino na Belgique! Masanzoli na Nkolo.

NDEKO STEVEN
Amen.

NDEKO WILLIAM

Boye, ndeko Gerald akobi ete na ntongo ya Lomingo, toyanganaki lisusu mpo na
losambo ya ntongo mpe toyokaki Liteya Ndima ete Azali Nzambe. Lisusu, ndeko
Branham alendisaki biso mingi. Biso nyoso toyanganaki na Poto, mpe ndeko Branham
azalaki koloba na ntina na Allemagne, mpe alobaki boye,



Molobi 1

Na Allemagne, mbala moko namonaki elilingi, mpe etikalaki kati na ngai ntango nyoso,
moyemi moko ya Allemagne ayemaki elilingi oyo babengi Mboka ya Mapata. Mpe
ntango ozali kotala yango na mosika, ezali elilingi ya mawa mpe molili koleka oyo
omona ndele. Libondoya mapata esangani esika moko ntango ozali kotala yango uta na
mosika, kasi ntango ozali pene mpenza na yango, ebongwani. Ezali mapapu ya baanje
kobeta esika moko, koyemba ba Aleluya epai ya Nkolo. Yango nde mawa ezali mbala
mosusu. Soko otali yango na mosika, emonani lokola mawa mpe molili. Kasi zua
Nzambe na Liloba na Ye mpe zala na bondimisama ete Ye azali Nzambe, mpe pusana
pene na yango, ozui ete ezali kaka mapapu ya baanje kobeta esika moko.

NDEKO WILLIAM

Hey, mobali, nini! Nasepelaki na ekaniseli oyo ya malamu. Ezali solo, moninga na ngai.
Ezali solo. Ndeko Gerald akobi. Na nsima na mpokwa ya Lomingo, toyanganaki lisusu
mpo na koyoka elongo na Mwasi ya libala uta mokili mobimba na bande, Mokambi.
Nkolo apesaki biso solo poso ya kokamwa elongo. Ntango ndeko Branham abondelaki
mpo na moko na moko na biso, tondimi ete moto nyoso azongaki na ndako elongo na
mbula ya mapamboli.

NDEKO STEVEN

Ezali bongo. Eteni oyo ya nsuka ya lapolo emonisi ete mbula ya mapamboli ekitaki solo.
Ndeko Gerald alobi ete ndeko mwasi moko ayaki mpe atatolaki ndenge mwana na ye
mwasi akokaki koloba te kati na ntango molai, kasi na mbala moko amonaki ete mwana
na ye azali koloba sikawa. Masanzoli na Nkolo! Wow! Mobateli moko mosusu uta
France akabolaki litatoli oyo ete mwasi na ye azwaki Emoéniseli ya koyoka ba bande
liboso na ye. Azalaki kotanga mikanda ya Ba Mpongo Bazali Koyangana mpe Nkolo
Amonisaki ye ete ba bande ezali eyano ya nsuka. Akobaki kozila mpo na ye ntango
azalaki kokoba koteya kati na lingomba. Na ntango, Nkolo apesaki ye emoniseli yango
moko, mpe uta wana bazali koyoka ba bande na lingomba na bango mpe. Nzambe
apambola bino, ndeko Gerald Boutenkamp, lisanga ya bilo ya VGR ya Poto. Wow,
litatoli ya kitoko nini. Ee, tata. Boye, na nsima tozali na nsango ya esengo uta mboka
Ethiopia. Kasi liboso na yango, bokanisa oyo: mbala mosusu ezali mwa mokakatano,
kasi meka komitia wana. Ezali ntongo ya Lomingo ya kitoko. Ofandi na lingomba.



Bayebisi yo ete Nzambe atindaki mosakoli mpo na kozongisa motema na yo na
kondima ya batata. Oyebi ete mongongo na ye ekomamaki kolanda Emoniseli 10:7,
omoni elili ya Likonzi ya Moto emekami liboso, mpe oyebi ete Nzambe andimisaki
mobali oyo. Nzambe alobaki na nzela ya mobali oyo ntango nzembo ya nsuka ya
Ondima Kaka ezali kokita, mpe mongongo wana ebandi kopasola mopepe. Omoni
bandimi kosepela na yango, mpe ozali koyoka Bozali ya Nkolo oyo ekoki kobosanama
te na maloba nyoso, ondimi oyo ozali koyoka, kasi ozali na mokakatano moko: ososoli
te oyo Azali koloba. Azali koloba ha monoko mosusu, mpe oyebi solo ete ozali
kobungisa likambo moko ya ntina mpenza. Kasi na mwa ntango moke, moto moko atieli
yo bisaleli ya matoyi na matoyi na yo, mpe na nzela ya bisaleli yango oyoki mongongo
wana ya mafuta, oyo oyebi malamu ya mosakoli komema ntina, Makomi ya nguya,
kokokisa Emoniseli 10:7. Kasi elongo na yango ezali mpe molimboli oyo azali kolimbola
maloba nyoso na monoko na yo ya mboka, kolimbolela yo mpenza oyo mosakoli na
Nzambe azali koloba. Ndenge nini yango ekobongola bomoi na yo mobimba, mpe
sikawa ozali koyoka yo moko ye koyebisa yo ete ozali mwana mobali to mwana mwasi
ya Nzambe oyo ayambami, ndenge nini okoganga Aleluya, ozali kaka na bolimbisi te,
ozali na kolongisama, amen. Okoki koyoka yango yo moko. Ozali na nzoto ya Klisto,
mpe atako ozala loposo na nse ya makolo, ndoki nyoso ezali na nse na yo. Ndenge nini
okozala na matondi mpenza mpo na mosala oyo esalemaki mpo na kotia Etinda oyo ya
motuya, ya nkembo na monoko na yo? Emonani lokola lisolo ya bana, boye te? Kasi
yango nde mpenza ezali kosalema sikawa na Ethiopia, lokola VGR asili kobanda
kolimbola Etinda na mongongo na monoko ya Amharic mpe Afan Oromo, kopesa
bandimi nzela ya koyoka mateya ya ndeko Branham na monoko na bango ya mboka
mpo na mbala ya liboso.

NDEKO WILLIAM
Amen. Oo, ntango nini!

NDEKO STEVEN

Ntango nini solo, moninga na ngai. Ezali mbula misato ya mosala ya makasi ya
kobongola pene na mikanda 200 ya Etinda, mpe sikawa kaka molimboli ya mongongo
atiamaki na lisanga mpe apesamaki bisaleli ya bokomi ya VGR, kolakisa motuya
monene na kosala ete Etinda ezala na bonsomi mpe ekoka kozuama na Mwasi ya
libala na Ethiopia.



NDEKO WILLIAM

Boye, matondi, ndeko Stephen, mpo na koyema elili ya polele ndenge wana, mpe otii
ngai mpenza wana. Mpe nalobi yo, nasepeli na mongongo koleka nsima ya koyoka
yango. Mpe nayebi bato mingi oyo bazali koyoka bakoki koloba yango moko. Kasi
kokoba na lapolo, lokola oyebi, mosala ya kobongola awa na Voice of God ezali na
bopusi na nkoto ya nkoto ya bato na mokili mobimba. Solo, mingi ya bandimi bazali
koloba Angelé te, yango ezali kosala mosala ya kobongola ezala na ntina mpenza mpo
na kotia Etinda na maboko ya moto nyoso oyo alingi koyoka mongongo ya mosakoli ya
Nzambe. Boye okoki komona boni ezali monene mosala oyo mpo na bandimi oyo bazali
koloba Amharic mpe Afan Oromo na Ethiopia. Amharic ezali moko ya minoko oyo
elobamaka mingi na Ethiopia mpe ezali monoko ya mosala na leta ha yango. Ezali
monoko ya mbotama ya bato ya Amhara mpe ezali mpe kolobama na ba nkoto ya
Baethiopia lokola monoko ya mibale. Ntango eleki mingi te, ndeko Opio, molimboli na
biso ya Swabhili, akendeki na Ethiopia mpo na koteya balimboli ya mongongo na
minoko mibale. Tala lapolo ya ndeko Germay, molimboli na biso monene ya Amharic
na Ethiopia. Alobi, tozali na esengo ya koyebisa ete mikanda ya lokota ya Amharic
mpe Afan Oromo ezali sikawa na bwato. Mbula minei eleki na Addis Ababa, mwa
momboto moke ya kondima ekuamaki na mabele ya ebandeli ya komikitisa. Na
mokumba monene mpo ete Etinda ya ngonga oyo ekoka kokoma na milimo ya motuya
ya Ethiopia, ngai elongo na mwasi na ngai tobimaki na elanga ya mosala. Elongo na
libota na biso mpe mwa lisanga moke ya bandimi ya komipesa, tozwaki ebiangeli ya
mipanzi mibale, kobongola Liloba oyo elobami na makomi mpe koteya mpe kosangela
esika nyoso Nkolo afungolaki ekuke. Mobembo

NDEKO STEVEN

esengaki biso nyoso. Ezalaki na ngonga ebele ya mpasi ya kofukama likolo ya
mikanda, kosala kino na butu mpo na kobatela makambo nyoso mpe solo oyo elobami
na mosakoli ya eleko ya nsuka ya Nzambe, ndeko William Marion Branham. Mosala
etelemaki na mesa te. Tomemaki solo yango na ba kilometele nkama ya nzela mabe,
kokabola mikanda ya Etinda na milimo ya nzala, kosangisa mabota na bondeko na ba
ndako, mpe kobatela etonga na mimekano nyoso. Na ngolu ya Nkolo na biso Yesu
Klisto, mpe na lisungi ya mabondeli ya makasi mpe bokambi ya motuya ya Voice of
God Recordings, tokobaki. Kobanda moke oyo ebimisi bobuki mbuma mingi. Na bolai



ya mbula misato mpe ndambo ya mosala ya makasi, mateya pene na 200 ya Etinda
ebongolami na sembo mpe etindami na elanga ya bobuki. Mbuma

NDEKO WILLIAM

ekoli na misisa na bozindo, oyo ebandaki lokola lisanga moke na ndako ekomi sikawa
bondeko ebele ya makasi. Kasi Nzambe azalaki kobongisa likambo monene koleka,
koyebaka ete koganga ya mosakoli esengeli te kotangama kaka kasi mpe koyokama na
minoko ya bato na biso. Nkolo asalaki na nguya na nzela ya VGR kokokana na
emoniseli ya ndeko Joseph mpo ete mokili nyoso eyoka mongongo yango, VGR akotaki
mpe apesaki lisanga na biso bisaleli ya bokomi. Lelo ezali kobanda ya mokanda ya
bosantu ya bobongoli ya mongongo ya Etinda, oyo ebandi na mobimba na Ethiopia.

NDEKO STEVEN
Masanzoli na Nkolo.

NDEKO WILLIAM

Ntango mongongo oyo ya bomoi ebandi koyokana na ba ndako mpe mitema ya bato na
biso na monoko na bango ya mama, tozali kotelema na nsémo ya ngolu na Ye, koyeba
ete Ye oyo abandisaki mosala oyo ya malamu akokokisa yango na sembo kino na
nkembo na yango. Nzambe apambola bino mpe Shalom, ndeko Germay uta Ethiopia.

NDEKO STEVEN
Wow,

NDEKO WILLIAM
ezali kosepelisa mpenza! Oo,

NDEKO STEVEN
matondi, ndeko Germay, mpe na lisanga mosusu ya balimboli oyo osali elongo na
bango, mpo na mosala monene oyo Nkolo asaleli bino mpo na Mwasi ya libala wana.

Molobi 1
Ntango Nzambe abikisi moto, apesi ye buku monene ya ba chéque na nse. Ezali na
nyoso, nkombo ya Yesu ekomami likolo na yango. Na nse, buku ya ba chéque. Ata nini



osengi na nkombo na ngai, nakosala yango. Momboto ya Abalayama andimi yango.
Tondisa cheque kaka mpe tinda yango. Mbongo etiami liboso na banki. Ezali na banki.

NDEKO WILLIAM
Hey, mobali, nalingi ekaniseli yango. Mbongo etiami liboso. Masanzoli na Nkolo.

NDEKO WILLIAM

Boye, na mbula 2007, VGR atindaki ba buku ya ba chéque ya Yesu lokola likabo epai
ya baoyo basungaki mosala na mbongo. Sikawa, mbula 19 na nsima, bilatoli ekoba
koya uta ba ekaniseli moke yango ya bolingo ya sembo ya Nkolo na biso Yesu Klisto,
mpe elendisaki bandeko mibali mpe basi mpo na kondima mapamboli oyo Nzambe
abombi mpo na bango. Tozali na litatoli ya bobikisi mpo na kokabola na bino lelo, mpe
ezali litatoli oyo eutaki na nzela ya banki ya likolo.

NDEKO STEVEN

Litatoli na ye etangami boye: “Napesi bino mbote na nkombo ya Nkolo na biso Yesu
Klisto. Nazali ndeko Ezekiel uta Dar es Salaam, mpe nalingi kotatola na ntina na
makambo monene oyo Nkolo asalaki mpo na libota na ngai nha nzela ya Etinda oyo ya
eleko ya mpokwa, mingi mingi emoniseli oyo toyokaki na ntina na banki ya likolo. Nazali
na bana mitano, mpe mwana na ngai ya misato, Joseph, abandaki na ebimba monene
na lokolo na ye. Ntango namemaki bango na lopitalo, minganga bayebisaki ete ebimba
ezalaki monene mingi mpo bakoka kosala lipaso, mpe bakokaki te kosala botali mpo na
koyeba soko ezali cancer to te. Zambi na ntalo monene ya kobikisa oyo bapesaki,
nakokaki te kofuta ba mbongo wana ya lopitalo, boye nasaleli mokano ya kozonga na
ndako mpe kokoba kobondela, kotia elikya na Nkolo ete akoka kosala eloko ya ntina
mMpo na mwana na ngai.

NDEKO WILLIAM

Mikolo mwa moke na nsima, nakanisaki ete tozalaki na buku ya ba cheque ya Banki ya
Likolo oyo tozwaki na bilo ya Voice of God Recordings Tanzania. Nagumisaki cheque,
kokoma libondeli na biso. Na nsima ya mikolo mibale, nakamwaki na oyo Nkolo Yesu
Klisto asalaki, namonaki mbongwana ya kokamwa. Ebimba na lokolo ya mwana na ngai
esilaki mobimba. Ntango namemaki ye lisusu na lopitalo mpo na botali, bayebisaki ngai
ete ebimba ezalaki lisusu te. Nazali na matondi solo epai ya Nkolo mpo na malamu na



Ye mpe ngolu na Ye. Nazali kotonda Ye mpo na ba chéque ya Banki ya Likolo, oyo
ezali kolendisa biso kopesa libondeli na biso mpe kotia elikya na Ye. Tika ete Nkolo
Yesu Klisto apambola bandeko na ngai nyoso mibali mpe basi ya motuya, ndeko
Ezekiel uta Dar es Salaam, Tanzania.

NDEKO STEVEN

Amen. Masanzoli na Nkolo. Litatoli nini! Boye, momboto ya Abalayama, ntango ekoki ya
kotondisa ba chéque wana. Tinda yango ndenge ndeko Branham alobi. Mbongo etiami
liboso mpe ezali na banki. Amen. Boye, mpo na ba chéque wana, soko bazali naino,
soko olingi kobimisa moko mpo na yo moko to kokata yango, ezali na site ya
Branham.org na nse ya mabongi mpe nsima ya bikanganelo. Okokuta yango wana.
Nandimi ete mingi na biso bakokende na ba buku ya ba chéque sikawa mpo na
kogumisa oyo tozali na yango mpe kosenga yango na nhkombo na Ye. Botinda litatoli na
bino. Tolingi koyoka oyo Nkolo asali na nzela ya ba chéque wana. Mpe nakanisi ete
ezali esika malamu mpo na kosukisa eteni ya lelo. Bondimisama kotala ba nsango ya
sika na poso likolo ya Branham.org, bilekelo ya WhatsApp, Lifeline app na biso, mpe
Tapekids.org, mpe bokanisa mpe ete lelo ezali mokolo ya nsuka ya sanza. Boye soko
otindaki naino quiz na yo ya bande te, ntango ezali kosila.

NDEKO WILLIAM

Ee, tata. Boye, lokola ntango nyoso, totondi bino mingi mpenza mpo na komibakisa na
biso lelo, mpe soko Nkolo Alingi, tozali kotalela komona bino nyoso poso ekoya. Tozali
kozila mpenza koyoka eteni ya mibale ya Kotiama na bokonzi ya bana lobi elongo na
bino, mpe kino na ntango yango, tika ete Nzambe apambola bino nyoso, mpe Shalom.

NDEKO STEVEN
Shalom.



